К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республика мутасын торъя категория гражданаӧс, кодъяслӧн  эм социальнӧя отсалан мераяс сетӧм вылӧ инӧд, пассажирскӧй      автомашина транспортын (такси кындзи) транспорт услугаясӧн
ӧткодя могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмӧ 
вежсьӧмъяс пыртӧм йылысь
Коми Республикаса Веськӧдлан котыр шуис:
1. Урчитны, мый “Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧм дорӧ 1 №-а да 2 №-а содтӧдъясын индӧм гражданалы “Ухта” да “Сыктывкар” кар кытшъясса муниципальнӧй юкӧнъяслӧн мутасъясын карса туйяс вылын пыр ӧткодя новлӧдан муниципальнӧй маршрутъяс кузя транспортнӧй картаӧн либӧ банковскӧй картаӧн вӧдитчӧмӧн ветлӧдлыны позянлун сетӧмсӧ.
2. Пыртны “Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмӧ татшӧм вежсьӧмъяс:
1) 1 пунктын:
а) “а” пунктулӧ содтыны татшӧм сюрӧса абзац:
“Ухта” да “Сыктывкар” кар кытшъясса муниципальнӧй юкӧнъяслӧн мутасъясын карса туйяс вылын пыр ӧткодя новлӧдан муниципальнӧй маршрутъясын муниципальнӧй социальнӧй ветлан билет пыдди колӧ петкӧдлӧны транспортнӧй карта либӧ банковскӧй карта.”;
б) содтыны татшӧм сюрӧса абзац:
“Транспортнӧй карта сетан пӧрадокыс, тайӧ шуӧм дорӧ 1 №-а да 2    №-а содтӧдъясын индӧм торъя категория гражданалы банковскӧй картаын ветлан услугасӧ пасйӧмыс, транспортнӧй картаӧн либӧ банковскӧй картаӧн вӧдитчӧмӧн ветлыны позянлун сетӧмыс, а сідзжӧ сьӧм мындаыс, мыйта колӧ мынтыны перевозчиклы сыкӧд йитӧдын, мый сійӧс пассажирскӧй автомашина транспортын сетӧ торъя категория гражданалы, кодъяслӧн эм социальнӧя отсалан мераяс сетӧм вылӧ инӧд, карса туйяс вылын пыр ӧткодя новлӧдан муниципальнӧй маршрутъясын транспортнӧй либӧ банковскӧй картаӧн вӧдитчӧмӧн транспорт услугаяссӧ, урчитсьӧны тайӧ шуӧм дорӧ        4 №-а содтӧдӧн.”;
2) содтыны татшӧм сюрӧса 11 пункт:
“11. Вынсьӧдны Торъя категория гражданалысь, кодъяслӧн эм социальнӧя отсалан мераяс сетӧм вылӧ инӧд, карса туйяс вылын пыр ӧткодя новлӧдан муниципальнӧй маршрутъясын пассажирскӧй автомашина транспортын (такси кындзи) транспортнӧй картаӧн либӧ банковскӧй картаӧн вӧдитчӧмӧн ветлан правилӧяссӧ, транспортнӧй карта сетан да банковскӧй карта вылӧ льготаӧн ветлан услуга пасъян пӧрадоксӧ, а сідзжӧ транспортнӧй картаӧн либӧ банковскӧй картаӧн вӧдитчӧмӧн ветлыны позянлун сетӧмкӧд йитӧдын перевозчиклы мынтысян пӧрадок да мынтан мындасӧ 4 №-а содтӧд серти.”;
3) содтыны 4 №-а содтӧд тайӧ шуӧм дорӧ содтӧд серти.
3. Урчитны, мый тайӧ шуӧмлӧн 4 пунктын индӧм кар кытшъясса муниципальнӧй юкӧнъяслӧн мутасъясын тайӧ шуӧм дорӧ содтӧдъяслӧн положениеясӧн вӧдитчыны заводитан лунсянь 3 тӧлысь чӧж карса туйяс вылын пыр ӧткодя новлӧдан муниципальнӧй маршрутъясын позьӧ вӧдитчыны либӧ транспортнӧй картаӧн либӧ банковскӧй картаӧн либӧ социальнӧй ветлан билетӧн, кутшӧмӧс индӧма “Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмлӧн 1 пунктса “а” пунктулын.
4. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын да сійӧ лоӧ вынаӧн “Сыктывкар” да “Ухта” кар кытшъясса муниципальнӧй юкӧнъяслӧн мутасъясын татшӧм пӧрадокын:
1) “Ухта” кар кытшса муниципальнӧй юкӧнлӧн мутасын тайӧ шуӧм дорӧ содтӧдлӧн положениеясӧн заводитӧны вӧдитчыны 2020 вося ода-кора тӧлысь 1 лунсянь;
2) “Сыктывкар” кар кытшса муниципальнӧй юкӧнлӧн мутасын тайӧ шуӧм дорӧ содтӧдлӧн положениеясӧн заводитӧны вӧдитчыны 2020 вося лӧддза-номъя тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр



         Г. Рубцова
Сыктывкар 
2020 вося косму тӧлысь 16 лун 
175 № 
Коми Республикаса Веськӧдлан котырлӧн
2020 во косму тӧлысь 16 лунся 175 №-а шуӧм дорӧ
СОДТӦД
“ВЫНСЬӦДӦМА
Коми Республикаса Веськӧдлан котырлӧн
2008 во ӧшым тӧлысь 9 лунся 342 №-а шуӧмӧн
(4 №-а содтӧд)
Торъя категория гражданалӧн, кодъяслӧн эм социальнӧя отсалан мераяс сетӧм вылӧ инӧд, карса туйяс вылын пыр ӧткодя новлӧдан муниципальнӧй маршрутъясын пассажирскӧй автомашина транспортын (такси кындзи) транспортнӧй картаӧн либӧ банковскӧй картаӧн вӧдитчӧмӧн
ВЕТЛАН ПРАВИЛӦЯС, 
транспортнӧй карта сетан да банковскӧй картаын льготаӧн ветлан услуга пасъян пӧрадок, а сідзжӧ транспортӧй либӧ банковскӧй картаӧн вӧдитчӧмӧн ветлыны позянлун сетӧмкӧд йитӧдын перевозчиклы 
мынтысян пӧрадок да мынтан мында
1. Панас
1.1. Тайӧ Правилӧясыс урчитӧны Коми Республикаын кар кытшъясса муниципальнӧй юкӧнъяслӧн мутасъясын (водзӧ – муниципальнӧй юкӧнъяс) карса туйяс вылын пыр ӧткодя новлӧдан муниципальнӧй маршрутъяс кузя (водзӧ – карса маршрутъяс) пассажирскӧй автомашина транспортын (такси кындзи) торъя категория гражданалысь, кодъяслӧн эм социальнӧя отсалан мераяс сетӧм вылӧ инӧд, кодъясӧс индӧма “Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь” Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧм дорӧ       1 №-а да 2 №-а содтӧдъясын (водзӧ – торъя категория граждана),           транспортнӧй картаӧн либӧ банковскӧй картаӧн вӧдитчӧмӧн ветлан пӧрадоксӧ, кутшӧмъясӧс колӧ петкӧдлыны ветлӧм могысь тайӧ шуӧмлӧн 1 пунктса “а” пунктулын индӧм социальнӧй ветлан билет пыдди,       транспортнӧй карта сетан да банковскӧй картаын льготаӧн ветлан услуга пасъян пӧрадоксӧ, а сідзжӧ транспортнӧй картаӧн либӧ банковскӧй картаӧн вӧдитчӧмӧн ветлыны позянлун сетӧмкӧд йитӧдын перевозчиклы мынтысян пӧрадоксӧ да мынтан мындасӧ.
1.2. Тайӧ Правилӧясын вӧдитчӧны татшӧм кыввежӧртасъясӧн:
1) ветлӧмысь мынтысьӧмсӧ учёт вылӧ босьтан автоматизируйтӧм юӧртан система (водзӧ – Система) – юӧртан система, мый колӧ, медым   могмӧдны электроннӧй мынтысян средствоясӧн, транспортнӧй картаясӧн да банковскӧй картаясӧн вӧдитчӧмӧн безналичнӧя мынтысян подув вылын карса маршрутъяс кузя пассажиръясӧс пассажирскӧй автомашина транспортын (такси кындзи) новлӧдлігӧн Системаын участвуйтысьяс костын юӧр да технологическӧй боксянь ӧтувъя уджсӧ, медым босьтны учёт вылӧ ветлӧмъяссӧ;
2) льготнӧй ветлӧм – торъя категория гражданалӧн карса маршрутъясын транспортнӧй картаясӧн да банковскӧй картаясӧн вӧдитчӧмӧн ветлӧм;
3) транспортнӧй карта – абу персонифицируйтӧм микропроцессорнӧй пластикӧвӧй карта, кытчӧ пуктӧма ЕТК-онлайн сикаса транспортнӧй приложение да кытчӧ позьӧ подключитны “Абонемент-онлайн” услуга, кутшӧмӧс сетӧны гражданалы, кодъяслӧн эм социальнӧя отсалан мераяс сетӧм вылӧ инӧд, медым льготнӧя ветлыны карса маршрутъяс кузя; 
4) банковскӧй карта – россияса мынтысян системалӧн персонифицируйтӧм (нима) микропроцессорнӧй бесконтактнӧй EMV-карта, кутшӧмӧс могмӧдӧма банковскӧй приложениеӧн, кӧні позьӧ пасйыны льготнӧя ветлан услугасӧ;
5) льготнӧя ветлан услуга подключитӧм – гражданинӧн транспортнӧй картасӧ активируйтӧм либӧ банковскӧй картаын льготнӧя ветлан услугасӧ пасйӧм;
6) Перевозчик – юридическӧй кывкутысь либӧ асшӧр уджалысь, кодъяс новлӧдлӧны гражданаӧс карса маршрутъяс кузя пассажирскӧй автомашина транспортӧн (такси кындзи) да кодъяс кырымалӧмаӧсь Коми Республикаса удж, уджӧн могмӧдан да социальнӧя доръян министерствокӧд да Коми Республикаса меставывса асвеськӧдлан органъяскӧд карса маршрутъяс кузя торъя категория гражданаӧс новлӧдлӧм вылӧ сёрнитчӧм (водзӧ – сёрнитчӧм);
7) гражданин – торъя категория граждана лыдысь морт, коді урчитӧм пӧрадокын босьтӧма транспортнӧй карта либӧ активируйтӧма банковскӧй картаын льготнӧя ветлан услугасӧ;
8) Оператор – юридическӧй кывкутысь, коді нормативно-техническӧй корӧмъяс серти могмӧдӧ Системаса программно-аппаратнӧй комплексъяслысь тырвыйӧ уджалӧмсӧ, уджалан ногтуйсӧ да зумыдлунсӧ;
9) сьӧм пуктан пункт – гражданаӧс могмӧдан торъя пункт, кутшӧмӧс котыртӧма Операторӧн, медым пуктыны сьӧмсӧ транспортнӧй картаӧ либӧ банковскӧй картаӧ, сы лыдын онлайн-сервисъяс;
10) “Социальнӧй транспортнӧй картаяслӧн реестр” ӧтувъя система (водзӧ – СТКР) – Операторлӧн юӧртан система, мый колӧ, медым автоматизируйтны Системаын транспортнӧй да банковскӧй карта пасйӧм да сэтчӧ сьӧм пуктӧм серти уджсӧ, кутшӧмъяс серти эм позянлун ветлыны льготаӧн, кутшӧм сетӧ позянлун видзны да выльмӧдны гражданинлысь льготаӧн ветлӧм вылӧ инӧдлӧн эмлун да инӧдлӧн вына кадколаст йылысь мыччӧдъяссӧ.
1.3. Оператор:
1) координируйтӧ Коми Республикаса канму сьӧмкуд учреждениеяслысь – муниципальнӧй юкӧнъяслӧн мутасъясын, кӧні эм      позянлун ветлыны карса маршрутъяс кузя транспортнӧй картаӧн да банковскӧй картаӧн вӧдитчӧмӧн, олысьясӧс социальнӧя доръян юкӧнын канму услугаяс сетан шӧринъяслысь (водзӧ – ОСДШ), Перевозчикъяслысь транспортнӧй картаяс сетӧмсӧ да Системаын наӧн вӧдитчӧмсӧ котыртӧм серти уджсӧ;
2) вӧчӧ (лэдзӧ) транспортнӧй картаяссӧ;
3) котыртӧ транспортнӧй картаӧ да банковскӧй картаӧ сьӧм пуктӧм серти уджсӧ, найӧс Перевозчикъяслӧн транспортын примитӧмсӧ;
4) могмӧдӧ Перевозчиклӧн транспортнӧй терминалъяскӧд юӧрӧн         вежлассян техническӧй да аппаратнӧй позянлунъяссӧ, Перевозчиклӧн транспортнӧй терминалъясысь мыччӧдъяс обработайтӧмсӧ, ОСДШ-ӧ да Перевозчиклы ОСДШ-ӧн да Перевозчикӧн Операторкӧд кырымалӧм сёрнитчӧмъяс серти отчётносьт лӧсьӧдӧм да ыстӧм;
5) кырымалӧ кредитнӧй организациякӧд сёрнитчӧм, кодлӧн Россия Федерацияса оланпастэчас серти эм инӧд вуджӧдны сьӧмсӧ, сы лыдын электроннӧй сьӧмсӧ, коді уджалӧ Россия Федерацияса шӧр банклӧн лицензия серти, медым могмӧдны Перевозчикъяскӧд рӧштшӧтъяссӧ;
6) могмӧдӧ транспортнӧй картаӧ да банковскӧй картаӧ сьӧм пуктан пунктъяслысь, сэтчӧ сьӧм пуктан онлайн-сервисъяслысь эмлунсӧ;
7) кырымалӧ ОСДШ-кӧд сёрнитчӧм форма серти, кутшӧмӧс сӧгласуйтӧма Коми Республикаса удж, уджӧн могмӧдан да социальнӧя доръян министерствокӧд (водзӧ – Министерство), сы могысь, медым        могмӧдны ОСДШ-сӧ гражданалы сетӧм вылӧ транспортнӧй картаясӧн,          сувтӧдны СТКР; 
8) Операторлӧн тшӧт весьтӧ ОСДШ-ӧ сувтӧдӧ СТКР аспасъяс обработайтӧм да наӧн вӧдитчӧм дорӧ оланпастэчаслӧн корӧмъясӧ кутчысьӧмсӧ тӧд вылӧ босьтӧмӧн, могмӧдӧ СТКР-лысь коставлытӧг     уджалӧмсӧ; 
9) ас кадӧ сетӧ ОСДШ-ӧ да Перевозчиклы отчётносьтсӧ формаяс серти, кутшӧмъясӧс урчитӧма ОСДШ-ӧн да Перевозчикӧн Операторкӧд кырымалӧм сёрнитчӧмъясӧн.
1.4. Министерство федеральнӧй оланпастэчас серти сыӧн урчитӧм пӧрадокын индӧ Операторсӧ, кутшӧмӧс йӧзӧдӧма примитан лунсянь 5 уджалан лун чӧжӧн “Ӧтуввез” юӧртан да телекоммуникация везйын Министерстволӧн официальнӧй сайтын (водзӧ – Министерстволӧн официальнӧй сайт). 
1.5. Перевозчик сы могысь, медым сетны позянлун гражданалы карса маршрутъяс кузя льготаӧн ветлыны транспортнӧй картаӧн да банковскӧй картаӧн вӧдитчӧмӧн, кырымалӧ Операторкӧд сёрнитчӧм сы могысь, медым            обработайтны отчётнӧй периодысь на серти льготаӧн ветлӧмсӧ пасъян операцияяслӧн лыд серти юӧрсӧ да вежласьны сыӧн.

